গণপ্রজাতন্ত্রী বাংলাদেশ সরকার

ঢাকা।
সংবাদ গতিধারা

চলমান পাতা/২
=০২=
১।
ধর্মীয় সম্প্রীতি দৃঢ় করে জাতীয় সমৃদ্ধি অর্জন করুন : রাষ্ট্রপতি 

রাষ্ট্রপতি মো. আবদুল হামিদ সব ধর্মের ভ্রাতৃত্ব ও বন্ধুত্বের বন্ধনকে আরও দৃঢ় করে তা জাতীয় সমৃদ্ধি ও অগ্রগতি অর্জনে কাজে লাগাতে দেশবাসীর প্রতি আহ্বান জানিয়েছেন। তিনি বলেছেন, সাম্প্রদায়িক সম্প্রীতির দেশ বাংলাদেশে সব ধর্মীয় উৎসব সর্বজনীনভাবে পালিত হয়। আবহমানকাল থেকে এ দেশের সব ধর্মের অনুসারী পারস্পরিক সম্প্রীতি ও বন্ধুত্ব বজায় রেখে নিজ নিজ ধর্ম পালন করে আসছেন। সমাজে বিরাজমান এই ভ্রাতৃত্ব ও বন্ধুত্বের বন্ধন আরও দৃঢ় করে জাতীয় অগ্রগতি ও সমৃদ্ধি অর্জনে কাজে লাগাতে হবে। গতকাল ৫ সেপ্টেম্বর শনিবার হিন্দু সম্প্রদায়ের অন্যতম ধর্মীয় উৎসব শ্রীকৃষ্ণের শুভ জন্মাষ্টমী উপলক্ষে বঙ্গভবনে হিন্দু ধর্মাবলম্বী বিভিন্ন শ্রেণি-পেশার বিশিষ্ট ব্যক্তিদের সঙ্গে শুভেচ্ছা বিনিময় অনুষ্ঠানে রাষ্ট্রপতি এসব কথা বলেন। সূত্র-সমকাল (পৃ.২,ক.৫), ভোরের কাগজ (শেষ পৃ.,ক.১), যায়যায়দিন (পৃ.৩,ক.৬), নিউজ টুডে (পৃ.৩,ক.৬), ডেইলি সান (পৃ.৩,ক.৭)।
২।
তথ্য প্রযুক্তির অপব্যবহার রোধে আইন করা হবে : প্রধানমন্ত্রী

প্রধানমন্ত্রী শেখ হাসিনা বলেছেন, প্রযুক্তি যেমন মানুষের জীবনযাত্রাকে সহজ করে দেয়, তেমনি এর কিছু খারাপ দিকও রয়েছে। অনেকেই এই প্রযুক্তির অপব্যবহার করে। জঙ্গিবাদীরা তথ্য প্রযুক্তি ব্যবহারের মাধ্যমে ছড়িয়ে দেয় জঙ্গিবাদ। এটি ক্ষতিকর। এ প্রসঙ্গে প্রধানমন্ত্রী আরো বলেন, দেশে প্রযুক্তি ব্যবহারে নিরাপত্তা নিশ্চিত করতে ডিজিটাল নিরাপত্তা আইন করা হবে। তবে এ আইন যাতে সঠিকভাবে প্রণীত হয় সে বিষয়ে কাজ করতে হবে। গতকাল ৫ সেপ্টেম্বর শনিবার গণভবনে ভিডিও কনফারেন্সের মাধ্যমে ইন্টারনেট সপ্তাহ ২০১৫ উদ্বোধনকালে প্রধানমন্ত্রী এসব কথা বলেন। সূত্র-ইত্তেফাক (পৃ.১,ক.৭), জনকণ্ঠ (পৃ.১,ক.৬), প্রথম আলা (পৃ.২,ক.২), ডেইলি স্টার (শেষ পৃ.,ক.১), ইন্ডিপেনডেন্ট (পৃ.১,ক.২)।
৩।
প্রতিবন্ধী আইন বাস্তবায়নে মনিটরিং কমিটি করা হয়েছে : তথ্যমন্ত্রী

প্রতিবন্ধী আইন বাস্তবায়নে মনিটরিং কমিটি গঠন করা হয়েছে বলে জানিয়েছেন তথ্যমন্ত্রী হাসানুল হক ইনু। তিনি বলেন, প্রতিবন্ধীদের নিয়ে যেসব আইন হয়েছে তা বাস্তবায়নের জন্য আলাদা মনিটরিং কমিটি গঠন করা হয়েছে। তারাই বিষয়টি দেখবেন এবং বাস্তবায়নের জন্য কাজ করবেন। গতকাল ৫ সেপ্টেম্বর শনিবার ঢাকা রিপোর্টার্স ইউনিটিতে (ডিআরইউ) এক গোলটেবিল আলোচনায় এসব কথা বলেন তথ্যমন্ত্রী। সূত্র-যুগান্তর (পৃ.১৫,ক.৬), ইত্তেফাক (পৃ.৩,ক.২), ডেইলি সান (পৃ.২,ক.৬), ডেইলি স্টার (পৃ.৩,ক.১)।
৪।
কৈলাশটিলার ৭ নম্বর  কূপ থেকে জাতীয় গ্রিডে গ্যাস সরবরাহ শুরু 

সিলেটের গোলাপগঞ্জের কৈলাশটিলা গ্যাস ক্ষেত্রের ৭ নম্বর  কূপ থেকে পরীক্ষামূলকভাবে জাতীয় গ্রিডে গ্যাস সরবরাহ শুরু হয়েছে। গতকাল ৫ সেপ্টেম্বর শনিবার দুপুর ২টা থেকে এ গ্যাস সরবরাহ শুরু হয় বলে জানিয়েছেন কৈলাশটিলা গ্যাস ফিল্ডের ডেপুটি জেনারেল ম্যানেজার (ডিজিএম) কামরুল ইসলাম সর্দার। এ কূপ থেকে প্রতিদিন ৮-১০ মিলিয়ন ঘনফুট গ্যাস জাতীয় গ্রিডে সরবরাহ করা সম্ভব হবে বলেও জানান তিনি। সূত্র-ভোরের কাগজ (শেষ পৃ.,ক.১), জনকণ্ঠ (পৃ.১,ক.৮), ইত্তেফাক (পৃ.২,ক.৬)।
৫।
গ্যাস-বিদ্যুতের দামবৃদ্ধির প্রতিবাদে হাইকোর্টে রিট করবে ক্যাব 

বিদ্যুৎ ও গ্যাসের দাম বাড়ার প্রতিবাদে হাইকোর্টে রিট দায়ের করার সিদ্ধান্ত নিয়েছে কনজ্যুমারস এসোসিয়েশন অব বাংলাদেশ (ক্যাব)। গতকাল ৫ সেপ্টেম্বর শনিবার ঢাকা রিপোর্টার্স ইউনিটিতে এক সংবাদ সম্মেলনে সংস্থাটির পক্ষ থেকে এ সিদ্ধান্তের কথা জানানো হয়। সূত্র-ভোরের কাগজ (শেষ পৃ.,ক.১), যুগান্তর (পৃ.২,ক.৭), ডেইলি স্টার (শেষ পৃ.,ক.৬), নিউজ টুডে (পৃ.১,ক.৭)।
৬।
ডিবি পরিচয়ে অপহরণ চক্রের সাত সদস্যকে আটক করেছে র‌্যাব : অপহৃত দু’জন উদ্ধার

রাজধানীর এয়ারপোর্ট এলাকা থেকে ডিবি পুলিশ পরিচয়ে অপহরণকারী চক্রের ৭ সদস্যকে আটক করেছে র‌্যাপিড এ্যাকশন ব্যাটালিয়নের (র‌্যাব) সদস্যরা। এ সময় নারীসহ অপহৃত দু’জনকে উদ্ধার করা হয়েছে। গত ৪ সেপ্টেম্বর শুক্রবার রাতে অভিযান চালিয়ে তাদের আটক করা হয়। অপহরণকারী ৭ সদস্যের মধ্যে একজন নারীও রয়েছে। সূত্র-জনকণ্ঠ (পৃ.৩,ক.১), যুগান্তর (পৃ.৭,ক.১)।
৭।
কৃষি ঋণে সুদের হার কমানোর নির্দেশ

ক্ষুদ্র ঋণ প্রতিষ্ঠানের (এসএমই) মাধ্যমে দেওয়া কৃষি ঋণের সুদের হার কমানোর নির্দেশ দিয়েছে ব্যাংক ও আর্থিক প্রতিষ্ঠান বিভাগ। বেসরকারি ও বিদেশি ব্যাংকগুলো গ্রামগঞ্জে এসএমই  প্রতিষ্ঠানের মাধ্যমে ২৭ শতাংশ সুদে কৃষকদের ঋণ দিচ্ছে। কিন্তু কেন্দ্রীয় ব্যাংকের নীতিমালায় বলা আছে, এই ঋণের সুদ ১১ শতাংশের বেশি হবে না। উল্লিখিত এই নির্দেশসহ আরও ৩০ দফা নির্দেশ দেওয়া হয়েছে রাষ্ট্রায়ত্ত বাণিজ্যিক ব্যাংকগুলোকে। সম্প্রতি অর্থ মন্ত্রণালয়ে অনুষ্ঠিত রাষ্ট্রায়ত্ত ব্যাংকগুলোর এমডি ও সিইওর সঙ্গে বৈঠকে ব্যাংক ও আর্থিক প্রতিষ্ঠান এ নির্দেশ দিয়েছে। বৈঠকের কার্যবিবরণী সূত্রে পাওয়া গেছে এ তথ্য। সূত্র-যুগান্তর (পৃ.১,ক.৬)।
৮।
স্বর্ণ চোরাচালানে জড়িয়ে পড়েছে পুলিশ : ঢাকা ও যশোরে ২৮ কেজি স্বর্ণ উদ্ধার

চাঁদাবাজিসহ নানা অনিয়মের পর এবার স্বর্ণ চোরাচালানিতে জড়িয়ে পড়েছে পুলিশ। ইতোপূর্বে রাজধানীর খিলগাঁও ও রামপুরায় সোনা চোরাচালানির ঘটনায় পুলিশের জড়িত থাকার খবর প্রকাশ হয়। সর্বশেষ যশোরে স্বর্ণ চোরাচালানিতে পুলিশ জড়িত থাকার খবর পাওয়া গেছে। সেখান থেকে গতকাল ৫ সেপ্টেম্বর শনিবার ১২ কেজির বেশি স্বর্ণ উদ্ধার করা হয়েছে। এই স্বর্ণ চোরাচালান ঘটনায় জড়িত থাকার অভিযোগে পুলিশের এক সদস্যকে গ্রেফতার করা হয়েছে। সূত্র-ইত্তেফাক (পৃ.১,ক.৬), প্রথম আলো (পৃ.৩,ক.৬), ডেইলি স্টার (শেষ পৃ.,ক.৪), নিউজ টুডে (পৃ.১,ক.৮)। সংবাদ এ বিষয়ে লিড নিউজ ছেপেছে। 
৯।
শুভ জন্মাষ্টমী উদযাপিত 

দিনব্যাপী মঙ্গলাচারণ নামকীর্তন, শ্রীমদ্ভগবতগীতা পাঠ, কৃষ্ণ পূজা, পদাবলী কীর্তন, দেশ ও জাতির মঙ্গল কামনা করে বিশেষ প্রার্থনা সভা, আলোচনা সভা ও ধর্মীয় সঙ্গীতানুষ্ঠানসহ বিভিন্ন অনুষ্ঠানের মাধ্যমে ভগবান শ্রীকৃষ্ণের আবির্ভাব তিথি উদযাপন করেছে দেশের হিন্দু সম্প্রদায়। শ্রীকৃষ্ণের শুভ জন্মষ্টমী উপলক্ষে মহানগর সার্বজনীন পূজা কমিটি ঢাকেশ্বরী জাতীয় মন্দিরে কেন্দ্রীয়ভাবে দু’দিনব্যাপী কর্মসূচি পালন করছে। সূত্র-ভোরের কাগজ (পৃ.১,ক.৩), প্রথম আলো (পৃ.৩,ক.৫), জনকণ্ঠ (শেষ পৃ.,ক.২), ডেইলি অবজারভার (পৃ.১,ক.৬), ডেইলি সান (পৃ.৩,ক.২)।
১০।
বন্যা পরিস্থিতির আরো অবনতি, কয়েক লাখ মানুষ পানিবন্দী

ভারী বর্ষণ ও পাহাড়ি ঢলে দেশের উত্তর-পূর্বাঞ্চলে সৃষ্ট বন্যা পরিস্থিতির আরো অবনতি হয়েছে। ব্রহ্মপুত্র, যমুনা, করতোয়া ও ধরলার পানি বিপদসীমার উপর দিয়ে প্রবাহিত হচ্ছে। এসব নদী অঞ্চলের কয়েক লাখ মানুষ পানিবন্দী হয়ে পড়েছে। বিশুদ্ধ পানি ও খাবার সংকট দেখা দিয়েছে বন্যাদুর্গত এলাকায়। হাজার হাজার হেক্টর জমির ফসল নষ্ট হয়ে গেছে। কয়েকশ বিদ্যাপীঠের শিক্ষাদান বন্ধ রয়েছে। সূত্র-ইত্তেফাক (শেষ পৃ., ক.৬), জনকণ্ঠ (পৃ.১,ক.৬), প্রথম আলো (শেষ পৃ.,ক.১), ডেইলি সান (পৃ.১,ক.২), ইন্ডিপেনডেন্ট (পৃ.১,ক.৩)।
সম্পাদকীয়
ক.
প্রথম আলো : ওয়াসার পানিতে ময়লা ও দুর্গন্ধ থাকায় এই পানি খাওয়া ও ব্যবহারের অনুপযোগী হয়ে পড়েছে উল্লেখ করে ঢাকাবাসীকে দূষণমুক্ত ও সুপেয় পানি সরবরাহে কার্যকর পদক্ষেপ নেওয়ার সুপারিশ;  

খ.
ইত্তেফাক : চট্টগ্রাম বন্দরকে বিশ্বমানের সমুদ্রবন্দর হিসেবে গড়ে তুলতে ও সড়কপথে মিয়ানমার, চীনের কুনমিং, থাইল্যান্ড ও ভিয়েতনামের সাথে সম্ভাবনাময় পূর্বমুখী বাণিজ্যের হাতছানিকে সফল করতে চট্টগ্রামকে অত্যাধুনিক একটি নগর হিসেবে গড়ে তোলার বিকল্প নেই বলে মন্তব্য; 

গ.
জনকণ্ঠ : বঙ্গবন্ধু হত্যায় জড়িত বিদেশে পলাতক পাঁচজন খুনীকে দেশে ফিরিয়ে এনে রায় কার্যকর করার দাবি; 

ঘ.
সমকাল : সরকারি স্কুলের জমি দখল করে সামাজিক ও রাজনৈতিক প্রভাবশালীরা বিভিন্ন স্থাপনা নির্মাণ করছে এ অভিযোগ তদন্ত করে যথাযথ পদক্ষেপ নেওয়ার সুপারিশ; 

ঙ.
সংবাদ : নিষিদ্ধ ঘোষিত জঙ্গি সংগঠন হিযবুত তাহরীর অনলাইনে সম্মেলন করার কথা উল্লেখ করে জঙ্গি সংগঠনগুলোর তথ্য প্রযুক্তিগত কার্যক্রম বন্ধে আইনশৃঙ্খলা রক্ষাকারী বাহিনীর দুর্বলতাই এতে প্রকাশিত হয়েছে বলে মত প্রকাশ; 

চ.
ডেইলি স্টার : জলাবদ্ধতা থেকে রাজধানীকে সুরক্ষায় বিলুপ্ত খালগুলো পুনরুদ্ধার করে ব্যবহার উপযোগী করার পাশাপাশি পুনরায় দখল বন্ধে কঠোর পদক্ষেপ নেওয়ার সুপারিশ;

ছ.
ইন্ডিপেনডেন্ট, ইনকিলাব, যুগান্তর, সংবাদ : বন্যাদুর্গতদের দুর্ভোগ লাঘবে অনতিবিলম্বে পর্যাপ্ত ত্রাণ সহায়তা দেওয়ার পদক্ষেপ গ্রহণের আহ্বান;

জ.
ডেইলি সান : ছাত্রলীগের গুটিকয়েক কর্মীর অপকর্মে গোটা ছাত্রলীগের দুর্নাম হওয়ায় দায়ীদের বিরুদ্ধে আইনি ব্যবস্থা গ্রহণের মাধ্যমে ছাত্রলীগের সুনাম ফিরিয়ে আনার সুপারিশ; 

ঝ.
নিউ নেশন : জীবাণুমুক্ত রক্তের অনৈতিক ব্যবসা বন্ধে সরকারকে ব্লাড ব্যাংকের লাইসেন্স তদারকি করাসহ লাইসেন্স বিহীন ফার্মগুলো সিল করে দেওয়ার আহ্বান;

ঞ.
নিউ এজ : গ্যাস ও বিদ্যুতের অমানবিক মূল্য বৃদ্ধির প্রস্তাব পুনর্বিবেচনা করার সুপারিশ করে সম্পাদকীয় প্রকাশ করেছে।  
উপ-সম্পাদকীয়

সংবাদ পত্রিকায় প্রকাশিত কলামে বিদ্যুতের মূল্য বৃদ্ধি স্থগিত রেখে বিপিসিসহ বিদ্যুৎ উৎপাদন, বণ্টন সংশ্লিষ্ট প্রতিষ্ঠানগুলোর দক্ষতা বৃদ্ধির লক্ষ্যে ব্যাপক সংস্কার করা প্রয়োজন বলে উল্লেখ করা হয়েছে। 
নিবন্ধ ও ফিচার

যুগান্তর পত্রিকায় প্রকাশিত ‘সচেতন মহলের সহযোগিতা প্রয়োজন’ শিরোনামের নিবন্ধে ড. মো সাজেদুল করিম বিশ্ববিদ্যালয়ে সব ধরনের ধ্বংসাত্মক, নেতিবাচক, অনাকাক্সিক্ষত কর্মকা-ের বিরুদ্ধে এবং স্বাভাবিক পরিস্থিতি বজায় রাখতে এর সাথে সংশ্লিষ্ট সবাইকে সচেতন হতে হবে বলে অভিমত প্রকাশ করেছেন। 

